
Ágrip 

Dýr hafa verið hluti af listsköpun mannsins allt frá fyrstu hellaristum. Í ritgerðinni er 

notkun á dýrum í myndlist í gegnum tíðina skoðuð allt til dagsins í dag. Listamaðurinn 

Heimir Björgúlfsson er einn margra listamanna sem notar dýr í sinni listsköpun. Heimir 

er íslenskur myndlistarmaður búsettur í Los Angeles. Fjallað er um Heimi og hans verk 

í ritgerðinni, einnig eru siðferðislegu mörkin á notkun á dýrum í myndlist tekin fyrir og 

eru fræðimennirnir Giovanni Aloi og Steve Baker hafðir að leiðarljósi í þeim efnum. Í 

þessari ritgerð verður spurningunni „Hvers vegna notar listamaðurinn dýr á þann hátt 

sem hann gerir í sinni listsköpun?“ varpað fram. Til þess að svara þessari spurningu eru 

nokkur vel valin verk eftir Heimi sett í samhengi við hugmyndafræðilega list, skúlptúr 

og pósthúmanisma. Listamennirnir Joan Miró og Robert Smithson eru skoðaðir í 

tengslum við listsköpun Heimis. Einnig er stuðst við tölvupóstsamskipti við 

listamanninn sjálfan þar sem lítið er um fræðileg skrif á hans myndlist. 

Niðurstaða ritgerðarinnar er sú að dýrin í listsköpun Heimis eru samlíking við 

manneskjuna, þau eru það mannlega innan verkanna og sýna fram á þær ómögulegu 

aðstæður sem maðurinn skapar sér sjálfur gagnvart umhverfi sínu og náttúrunni. Með 

verkum sínum tekst honum að fá áhorfandann til þess að spyrja spurninga um samband 

sitt við umhverfið, dýrin og náttúruna. Það er í höndum áhorfandans að túlka verkin og 

taka afstöðu. 

Inngangur  

Listsköpun er margslungin og getur verið í formi hinna ýmsu miðla, allt frá 

hefðbundnum málverkum, skúlptúrum, gjörningum, innsetningum, landlistaverkum, 

kvikmyndaverkum yfir í verk þar sem lifandi eða uppstoppuð dýr koma við sögu. Hraði 

og tækni nútímans kemur oftar en ekki fram í samtímalistinni og oft á tíðum einnig það 

sem ofarlega er í umræðu samfélagsins hverju sinni. Í dag er mikil vitundarvakning um 

meðferð dýra og umhverfið. Hvernig við komum fram við dýrin og umhverfið okkar 

getur endurspeglast í myndlistinni. Áhugavert er að skoða hvernig og hvers vegna 

listamenn nota dýr í listsköpun sinni, hvort þeir séu að vekja athygli á einhverju 

sérstöku eða hvort dýrin séu einungis áhersluatriði í tjáningu listamannsins.  

Listamaðurinn Heimir Björgúlfsson er einn margra listamanna sem notar dýr í 

sinni listsköpun. Heimir er íslenskur listamaður sem er búsettur í Los Angeles. Hann 

vinnur með ýmsa miðla, þar á meðal skúlptúra, ljósmyndir og málverk. Hann notar 

uppstoppuð dýr í verk sín ásamt því að teikna, mála og nota ljósmyndir af dýrum á 

tvívíðan flöt málverksins. Hann blandar saman ólíkum hlutum eins og uppstoppuðum 

dýrum, flöskum, steinum, golfkylfum, spýtum, steypu, múrsteinum, kristölum, 

badmintonflugum, ljósmyndum ásamt fleiru.1 Hann tekur efni og hluti hvarvetna að, 

raðar saman og steypir í sín eigin verk. Í listsköpun sinni tekst Heimir á við samband 

mannsins við náttúruna og umhverfi sitt. Hvers vegna notar listamaðurinn dýr á þann 

hátt sem hann gerir í sinni listsköpun? 

Til þess að svara þessari spurningu verða nokkur verk eftir Heimi tekin fyrir og 

sett í fræðilegt samhengi. Með því að skoða hugmyndafræðilega list, skúlptúr og 

pósthúmanisma er kannað hvort verk hans falli undir þessar kenningar og 

skilgreiningar. Skoðað er hvaðan Heimir sækir innblástur í verk sín og hvernig hann 

birtist í verkum hans. Listamennirnir Joan Miró og Robert Smithson eru skoðaðir í 

tengslum við hans listsköpun. Lítið af fræðilegum skrifum eru til um Heimi og hans 

verk og er því stuðst við umfjöllun úr veftímaritum og blaðagreinum. Einnig eru 

tölvupóstsamskipti við listamanninn sjálfan sett fram í þessari ritgerð þar sem hann 

svarar  ýmsum spurningum í sambandi við listsköpun sína. Þau verk Heimis sem 

skoðuð eru í þessari ritgerð eiga það öll sameiginlegt að innihalda dýr. Þessi áhugi 
                                                
1 „Bibliography,“ Heimir Björgúlfsson, vefsíða.  

Heimis á dýrum er sprottinn upp frá almennum áhuga á dýrum þar sem tvö áhugasvið 

sameinast í eitt; list sem dýr og dýr sem list. 

Í fyrsta kafla er almenn umfjöllun um notkun dýra í listum frá öndverðu og 

hvernig hún hefur þróast. Hellaristur af dýrum eru skoðaðar ásamt því að uppstoppuð 

dýr eru sett í fræðilegt samhengi og fjallað er um notkun á dýrum í samtímalist. Í öðrum 

kafla er umræðan í samfélaginu ásamt þeirri vitundarvakningu sem á sér stað í dag um 

dýr og umhverfið könnuð og höfð til hliðsjónar við þau siðferðislegu mörk á notkun 

dýra í listsköpun. Fræðimennirnir Giovanni Aloi og Steve Baker eru hafðir að leiðarljósi 

þegar fjallað er um hin siðferðislegu mörk á notkun dýra í listum. Í þriðja kafla er 

listamaðurinn Heimir Björgúlfsson kynntur til sögunnar og fjallað er um dýrin í verkum 

hans. Í fjórða kafla eru verk hans tekin fyrir og skoðuð í fræðilegu samhengi sem 

hugmyndafræðileg list, skúlptúrar og pósthúmanismi. Áhrif frá listamönnunum Joan 

Miró og Robert Smithson eru skoðuð. Einnig eru nokkur útvalin verk eftir Heimi 

ítarlega könnuð í þessu fræðilega samhengi. Verkin sem eru tekin fyrir í ritgerðinni eru 

fimm talsins, það eru; There is no memory that does not fade (Allar minningar dofna að 

lokum), He is a fool who seeks to compete against the stronger (Sá er fífl er leitast eftir 

keppni við þann sterkari), You think this is just a coincidence (Heldur þú að þetta sé 

einskær tilviljun), Mining for silver when you could be mining for gold (Silfurgröftur 

þegar þú gætir verið að grafa eftir gulli) og Being not what it is (Að vera ekki það sem 

þetta er). Að lokum er það helsta dregið saman og rannsóknarspurningunni svarað.  

Kafli 1 – Notkun á dýrum í listsköpun 

Dýr hafa fylgt manneskjunni frá öndverðu og því ekki við öðru að búast en að þau hafi 

ratað inn í listina. Dýr hafa verið viðloðandi manninn og listsköpun hans allt frá fyrstu 

hellaristum. Í greininni „Why Look at Animals“ eftir John Berger minnist hann á að dýr 

hafi í fyrstu birst í huga mannsins sem æðri verur, loforð eða boðberar.2 Fyrsta 

viðfangsefnið sem kom fram í myndum voru dýr og líklegast var fyrsta málningin úr 

dýrablóði.3 Sú hugmynd að list væri einhverskonar töfrar sem hafði sérstakan mátt og 

gæti vakið upp töfraanda var trú manna í mörgum samfélögum hér áður fyrr.4 Elstu verk 

sem hægt er að flokka sem list eru frá steinöld eða á milli 15.000 og 10.000 árum fyrir 

Krist. Þá byrjaði maðurinn að mála og rista dýramyndir á veggi inni í hellum og á 

steina.5 Lascaux hellarnir eru staðsettir í Suðvestur-Frakklandi og innihalda um 300 

myndir og um 1500 myndristur en talið er að myndirnar séu frá 15.000 árum fyrir 

Krist.6 Myndirnar í Lascaux eru með þeim allra áhrifamestu frá þessu tímabili. Þær eru 

til dæmis af hreindýrum og vísundum en það voru dýrin sem maðurinn veiddi sér til 

matar. Einnig má þar finna myndir af rándýrum eins og ljónum og úlfum. Dýrin eru 

máluð ein og sér án alls umhverfis. Í mörgum myndanna af þessum dýrum er ákveðinn 

partur ýktur, til dæmis vangamynd af hreindýri þar sem aðeins annað hornið ætti að 

sjást en bæði eru sýnileg. Ástæðan er talin vera sú að listin átti að vekja upp töframátt 

dýrsins. Þessa sömu tækni og listform má einnig finna í forn-egypskum listum þar sem 

ákveðnir hlutir eru einnig ýktir eða settir fram þrátt fyrir að þeir brjóti í bága við 

hefðbundna fjarvíddartækni.7 Í dag er talið að þessi forsögulega list hafi verið gerð til 

þess að vekja upp einhverskonar töframátt eða vegna trúar og helgisiða þar sem ætlun 

listarinnar var að færa fólki gæfu eða lán.8  

Dýr hafa gegnt veigamiklu hlutverki í aldanna rás fyrir mannfólkið. Þau hafa 

t.a.m. veitt manninum mat, klæði og félagskap. Dýr hafa því verið eitt af fyrstu 

viðfangsefnum sem maðurinn notaðist við í sinni listsköpun og hefur verið rauður 

þráður í listinni alla tíð síðan. 
                                                
2 Berger, Why Look at Animals?, 2. 
3 Sama rit, 5. 
4 Hodge, 50 art ideas: you really need to know, 4. 
5 Sama rit. 
6 Sama rit, 6. 
7 Tedesco, „Lascaux ca. 15,000 B.C.“ 
8 Hodge, 50 art ideas: you really need to know, 6. 

Uppstoppuð dýr sem list 

Uppstoppun er sú list þar sem unnið dýraskinn er strekkt yfir módel til að líkja eftir 

lifandi dýri og gæða það sem mestum raunveruleikablæ. Orðið uppstoppun eða 

taxidermy á rætur sínar að rekja til gríska orðsins taxis sem þýðir niðurröðun eða 

hagræðing. Franski náttúrufræðingurinn og uppstopparinn Louis Dufresne var fyrstur til 

að nota þetta orð í bók sinni Nouveau dictionnaire d´histoire naturelle árið 1803.9 

Melissa Milgrom, höfundur bókarinnar Still Life Adventures in Taxidermy, komst að því 

við rannsókn fyrir bókina sína að hæfustu uppstopparar eru ekki aðeins ólík, heldur eins 

ósammála og hægt er að vera. En öll eru þau þó sammála um eitt, ekkert er eins elskað 

eða eins hatað og uppstoppun á dýrum.10 Í bókinni The Breathless Zoo: Taxidermy and 

the Cultures of Longing lýsir höfundurinn Rachel Poliquin því hvernig tilfinningar 

koma óhjákvæmilega upp við það að horfa á dauð dýr. Dauðinn er það sem gerir 

uppstoppun mögulega þó greinin sjálf sé ekki drifin af grimmd. Markmiðið með 

uppstoppun er ekki að eyðileggja náttúruna eða drepa dýr, heldur að viðhalda 

ódauðleikanum og varðveita undur náttúrunnar. Með þessari aðferð eru þau sem vinna í 

greininni að segja okkur sögur um ákveðin augnablik í menningarlegum skilningi ásamt 

því að skoða togstreitu mannsins við að vera hluti af dýraríkinu en einnig standa utan 

þess.11  

Uppstopparinn Walter Potter (1835) er áhugaverður fyrir þær sakir að hann var 

með þeim fyrstu til að nota uppstoppuð dýr til að skapa ákveðið listform. Potter fæddist 

í Sussex á Englandi.12 Hann var þekktur fyrir duttlunga sína, að uppstoppa dýr í anda 

Viktoríutímabilsins. Potter safnaði dauðum dýrum sem hann fann á nálægum bæjum, til 

dæmis kettlingum sem höfðu drukknað eða kanínum og íkornum sem höfðu fest sig í 

gildrum og dáið.13 Hann stoppaði dýrin upp og bjó til draumaveröld þar sem kanínur 

fóru í skóla, kettlingar giftu sig í kirkjum og íkornar sátu á krám við drykkju. Árið 1861 

fékk Potter afnot af sumarhúsi til þess að setja upp safnið sitt þar sem gestir gátu skoðað 

verkin hans. Loks var byggt sérstakt safn undir verkin hans í Sussex, árið 1880, sem var 

opið almenningi og stóð óbreytt í hartnær 100 ár.14 Potter safninu var lokað árið 1970 

og síðar selt á uppboði árið 2003. Breski listamaðurinn Damien Hirst reyndi að kaupa 
                                                
9 Milgrom, Still Life Adventures in Taxidermy, 5. 
10 Sama rit, 6. 
11 Poliquin, The Breathless Zoo: Taxidermy and the Cultures of Longing, 10. 
12 Morris og Ebenstein, Walter Potter´s Curious World of Taxidermy, 2. 
13 Sama rit, 3. 
14 Morris og Ebenstein, Walter Potter´s Curious World of Taxidermy, 3. 

allt safnið í heilu lagi og bauð milljón pund fyrir það, því var hafnað og endaði safnið á 

uppboði og var selt í pörtum.15 

Carl Akeley (1864) var frumkvöðull í uppstoppun á dýrum og er faðir tækninnar 

sem enn er notast við í dag. Á ferli sínum vann hann hjá nokkrum náttúrugripasöfnum, 

þar á meðal Field Museum og American Museum of Natural History. Áður fyrr voru 

flest öll náttúrugripasöfn með fastan starfsmann sem sá um uppstoppun dýra. Akeley 

fann upp nýja aðferð sem  gerði dýrin mun raunverulegri en áður þekktist. Fram að því 

voru dýrin fyllt með hálmi eða bómull til þess að gera þau stíf og svo saumað fyrir. 

Akeley byrjaði á því að útbúa líkan af líkama dýrsins með því að nota spýtur, vír eða 

bein af dýrinu sjálfu. Notaði hann svo gifs eða leir til þess fylla upp í og móta vöðvana á 

sem raunverulegasta hátt. Í lokin setti hann skinnið eða feldinn yfir módelið og saumaði 

saman án þess að láta saumana sjást.16  

Lifandi og uppstoppuð dýr eru hluti af okkar menningu, fólk fer á 

náttúrugripasöfn og í dýragarða þar sem horft er á dýrin rétt eins og um listaverk sé að 

ræða. Í greininni „Why Look at Animals?“ skrifar Berger um það hvernig búrið sem 

umlykur hvert dýr í dýragörðum sé í raun eins og myndarammi utan um dýrið sjálft. 

Hann segir: „Gestir heimsækja dýragarða til þess að horfa á dýrin. Þeir fara frá einu búri 

til annars, ekki ólíkt gestum á söfnum eða galleríum sem stoppa fyrir framan málverk 

hvert á fætur öðru. Ólíkt málverkunum er sjónarhornið í dýragörðunum alltaf rangt. Rétt 

eins og mynd sem er úr fókus.“17 

Notkun á dýrum í samtímalist 

Notkun dýra í samtímalist birtist okkur á margvíslegan hátt, allt frá teikningum og 

uppstoppunum til lifandi dýra sem notuð eru í hin ýmsu verk. Dýr hafa alla tíð verið 

manninum hugleikin og hafa þau birst í alls konar formum í listinni. Notkun á dýrum í 

listsköpun hefur þróast frá því að vera aðeins teiknuð mynd á tvívíðum fleti yfir í t.a.m 

dýrið sjálft af holdi og blóði. Í samtímalistinni er næstum allt leyfilegt og geta dýrin 

birst á alla mögulega vegu. Í dag hafa margir listamenn tileinkað sér að vinna með hinar 

ýmsu útgáfur af dýranotkun. Margar gagnrýnisraddir hafa sprottið upp í tengslum við þá 

listamenn sem hafa notað dýr í verkum sínum og þá einna helst frá þeim sem huga að 

                                                
15 „The Book,“ Walter Potter taxidermy, vefsíða. 
16 „Carl Akeley,“ The Field Museum, vefsíða. 
17 Berger, Why Look at Animals?, 21. 

velferð dýra.18 Siðferðisleg mörk á notkun dýra í listsköpun getur verið erfitt og flókið 

málefni sem listamenn þurfa að vera meðvitaðir um. Þessi siðferðislegu mörk ásamt 

umræðunni sem á sér stað í samfélaginu verða skoðuð betur í næsta kafla. 

 

                                                
18 „Rembrandt. Picasso. Fish in a Blender?,“ PETA, vefsíða. 

Kafli 2 – Umræðan í samfélaginu  

Í nútíma samfélagi er mikil vitundarvakning um velferð dýra og umhverfið. Einnig 

umræðan sem á sér stað í dag um náttúruna, loftlagsbreytingar og mengunina af okkar 

völdum. Það eru sífellt fleiri listamenn sem nota krafta sína til að vekja athygli á þessu 

málefni og hafa yfirfært myndlist sína svo hún spili saman við náttúruna, dýrin og 

umhverfið. Það eru margir listamenn sem nota dýr í sinni list, samtímalistamaðurinn 

Heimir Björgúlfsson er einn af þeim. Með list sinni hvetur Heimir áhorfandann til að 

skoða menningu sína út frá öðru sjónarhorni og opna augun fyrir víðara samhengi eins 

og samspili mannsins við umhverfi sitt. Menning kemur allstaðar frá og er mótuð af 

fólkinu sem byggir hvert samfélag og endurspeglast oft í listsköpuninni. Menningin og 

siðferðið geta verið breytileg eftir samfélögum og oftar en ekki er mikill 

menningarmismunur innan þeirra. Hin siðferðislegu mörk á notkun dýra í listsköpun er 

flókið fyrirbæri í þessu annars umdeilda málefni. 

Siðferðislegu mörkin 

Hver eru siðferðislegu mörkin á notkun dýra í list, er siðferðislega rangt að nota dýr í 

listsköpun? Í bókinni Artist Animal eftir Steve Baker byrjar hann á því að spyrja 

spurningarinnar: „Getum við treyst samtímalistamönnum fyrir dýrum, hvort sem þau 

eru lifandi eða dauð og munu þeir setja siðferði í fyrsta sæti eða munu þeir setja listina á 

undan siðferðinu?“19 Steve Baker segir að þegar spurningarnar eru lagðar fram á þennan 

hátt sé svarið oftast: „Nei, við getum ekki treyst listamönnum.“20 Þetta eru stórar 

spurningar og margar skoðanir eru á þessu umdeilda efni. Til að styðja þetta svar hans 

byrjar hann á því að tefla fram hugleiðingum manna sem hafa skoðað þessi málefni. 

Einn þeirra er Anthony Julius sem skrifaði í bókinni sinni, Transgressions, gagnrýni á 

list sem inniheldur dýr. Aðallega gagnrýnir hann þau verk sem hafa gengið það langt að 

um hrein og klár lögbrot er að ræða. Hann telur rangt að nota dýr á þann máta og fela 

sig á bak við listina. Annar er Randy Malamud sem er lektor í menningar og 

umhverfisfræði. Hans áhyggjur liggja í skaðanum sem dýrið verður fyrir, hvort sem 

hann er raunverulegur eða táknrænn. Út frá því spyr hann: „Hvaða takmörk og viðmið 

eru til staðar um það sem við gerum við dýr, hver eru siðferðis- og fagurfræðilegu 
                                                
19 Baker, Artist Animal, 1. 
20 Sama rit.  

mörkin?“21 Svar Malamud við því er: ,,Viðmiðin eru misjöfn í hverju samfélagi fyrir sig 

og einnig hjá listamanninum sjálfum.”22 Malamud er með sterkar skoðanir á 

listamönnum sem nota dýr og hefur ekki mikla trú á mörgum þeirra, til dæmis 

listamanninum Damien Hirst. Í hvert skipti sem hann talar um listamann sem hann hefur 

ekki miklar mætur á setur hann orðið listamaður innan gæsalappa eða neitar hreinlega 

að tjá sig um tiltekið verk hjá viðkomandi.23  

Fyrstu lifandi dýrin sem voru notuð í sýningu í galleríi voru kakkalakkar, þeir 

voru patur af innsetningu eftir listamanninn Philip Johnson í Museum of Modern Art 

(MOMA) í New York árið 1934 sem bar heitið America Can´t Have Housing.24 

Johnson notaði skordýr sem flestir vilja ekki hafa nálægt sér og var því minna spáð í því 

hvort það væri eitthvað slæmt fyrir kakkalakkana að taka þá úr sínu umhverfi og setja 

þá inn í gallerí. Það hefði hugsanlega verið annað mál ef um önnur viðkunnanlegri dýr 

væri að ræða. Listamaðurinn Heimir Björgúlfsson notar ekki lifandi dýr í sinni 

listsköpun og hann hefur aðeins látið uppstoppa dýr fyrir sig sem hafa drepist af 

náttúrulegum orsökum. Í list Heimis kemur það skýrt fram að honum er umhugað um 

dýr. Dýrin eru sett fram af alúð, virðingu og nærgætni í hans listaverkum. Að margra 

mati hafa ýmsir listamenn gengið æði langt í notkun dýra í sinni listsköpun, t. a. m. 

listamennirnir Marco Evaristti, Guillermo Vargas og Kim Jones.  

Listamaðurinn Marco Evaristti (1963) er frá Chile í Suður-Ameríku. Sýningin 

Helena var haldin í Danmörku í Trapholt safninu í Kolding árið 2000. Þar var verk eftir 

Evaristti sem vakti mikla athygli og var álitamál hvort um dýraníð væri að ræða. 

Innsetningin var samansett úr tíu blöndurum sem voru fullir af vatni og í hverjum og 

einum var einn syndandi gullfiskur. Allir blandararnir voru í sambandi og var því undir 

áhorfandanum komið hver örlög fiskanna yrðu. Gestunum stóð til boða að kveikja á 

blandaranum lét allavega einn þeirra verða að því og drap tvo gullfiska. Listamaðurinn 

túlkaði verkið sem ferðalag um heim sem hefði á að skipa þremur manngerðum; 

sadistum, öfuguggum og siðapostulum. Sadistinn myndi setja blandarann í gang á 

meðan öfugugginn fylgdist spenntur með og siðapostulinn myndi bregðast við með 

látum ef blandarinn yrði settur af stað. Stjórnandi Trapholt safnsins var kærður af 

lögreglu fyrir að neita að taka blandarana úr sambandi en að þrem dögum liðnum gaf 

                                                
21 Baker, Artist Animal, 2. 
22 Sama rit. 
23 Sama rit. 
24 Aloi, Art and animals, 4. 

hann eftir og tók hann blandarana úr sambandi. Kæran fór fyrir dómstól og urðu 

málalyktir þær að dómarinn sýknaði safnstjórann ásamt því að fella niður sektina sem 

safnið fékk vegna málsins.25 

Guillermo Vargas (1975) er fæddur í San José Costa Rica í Bandaríkjunum,  

skilgreinir sig sem sjálflærðan listamann. Vargas sýndi verkið Exposición nr. 1, þann 

16. ágúst árið 2007 í Códice galleríinu í Nicaragua. Á sýningunni var sveltandi 

götuhundur, Nativada að nafni, bundinn með eins metra löngu bandi þannig að hann gat 

aðeins snúið í eina átt. Sagt er að Vargas hafi fengið nokkra krakka til þess að finna  

villihundinn fyrir sig. Fyrir ofan hundinn var skrifað með hundamat á spænsku ,,Eres lo 

che Lees” og er þýtt á íslensku ,,Þú ert það sem þú lest”. Gestum var sagt að það mætti 

hvorki gefa hundinum vatn né mat. Myndir af hundinum sem sýningargestir höfðu tekið 

rötuðu á internetið og í framhaldi af því fór af stað undirskriftarsöfnun til að meina 

Vargas að taka þátt í tvíæringnum sem var haldin í Hondúras árið 2008. Talið er að 

hundurinn hafi dáið úr hungri á meðan sýningunni stóð. Vargas neitaði að tjá sig um 

örlög hundsins og sagði að enginn sýningargestur hafði reynt að frelsa hundinn, gefa 

honum að borða, drekka eða hringja á lögregluna. Forstöðumaður gallerísins hélt því 

fram að hundurinn hafi fengið reglulega að borða og aðeins verið bundin í þrjá 

klukkutíma í senn en eftir nokkra daga hafi hann sloppið. Eftir sýninguna gaf Vargas út 

yfirlýsingu þess efnis að hann hafi ekki verið að gera lítið úr fátækt á svæðinu eða að 

níðast á dýrum, heldur hafi hann verið að vekja athygli á því að í heimabæ sínum, San 

José, deyja árlega tíu þúsund flækingshundar úr hungri sem enginn veiti heldur athygli 

né gefur þeim að borða.26  

 Enn annar umdeildur listamaður er Kim Jones (1944) fæddur  í San Barnardino 

Kaliforníu í Bandaríkjunum. Hann sýndi gjörninginn Rat Piece þann 17. febrúar árið 

1976 í Union galleríinu í háskólanum í Kaliforníu.27 Í þessum gjörning kveikti hann í 

þrem lifandi rottum sem voru inn í búri. Þær klóruðu og öskruðu inn í búrinu þangað til 

þær drápust.28 Jones sagði: „Þegar þær öskruðu brennandi beygði ég mig niður og 

öskraði með þeim. Ég veit ekki hvort það hjálpaði til. Líklega skipti það þær engu máli, 

en það hafði þýðingu fyrir mig. Þetta var mín leið til þess að tengjast þeim á einhvern 

                                                
25 Baker, Artist Animal, 12-17.  
26 Aloi, Art and animals, 126-127. 
27 Baker, Artist Animal, 4.  
28 Aloi, Art and animals, 122. 

hátt.“29 Eftir að þær drápust tók Jones brennd hræin úr búrinu og dreifði jarðvegi og 

steinum yfir þær. Hann sagði frá því að hann hefði ekki áttað sig á því í hversu mikið 

uppnám fólk kæmist í, en skildi það vel þar sem hann hafi pyntað dýrin til dauða. Hann 

sagði jafnframt að: „Upplifunin hafi verið nauðsynlegur þáttur í stað þess að tala 

einungis um að drepa eða brenna eitthvað. Þá myndu áhorfendur finna lyktina af 

dauðanum og hafa þannig ákveðið vald, þau hefðu getað stoppað mig.“30 Með þessari 

fullyrðingu heldur Jones því fram að listamaðurinn geti komið siðferðislegum skyldum 

yfir á áhorfendurnar, þannig ef enginn gerir neitt eru allir aðilar vitorðsmenn. Hann 

segir: „Við erum öll sek, með því að vera bendluð við athæfið nema við komum í veg 

fyrir dauðann.“31 Rökin á móti geta verið sú að áhorfendurnir hafi orðið fyrir áfalli við 

að sjá rotturnar brenna lifandi. Eða þau að rottur séu meindýr og þar af leiðandi er dauði 

þeirra ekki litinn eins alvarlegum augum, til dæmis ef  um kettlinga eða hvolpa væri að 

ræða, þess vegna hafi enginn aðhafst neitt.32 Síðar meir var Jones sakfelldur fyrir 

grimmd gegn dýrum en þurfti einungis að borga lága upphæð í sekt.33 

Umræðan sem hefur skapast um og eftir þessi verk er viðamikil, Giovanni Aloi, 

höfundur bókarinnar Art and animals og ritstjóri vefblaðsins Antennae, stjórnaði 

umræðum á vef blaðsins. Spurningarnar sem fram komu voru meðal annars: „Er það 

siðferðislega rétt að nota dýr í list?“ og „Listaverk sem inniheldur grimmd eða óþarfan 

dauða dýra, er það list?“34 Fyrsta svarið við spurningunni: „Er það siðferðislega rétt að 

nota dýr í list?“ kom frá listakonunni Bryndísi Snæbjörnsdóttur:  

Fyrir mínar sakir og fjölda annarra listamanna sem eru að vinna með 
rannsóknar- og þátttökulist, þá er list alvöru verkfæri til rannsókna og 
áhrifamikið tól til þess að koma af stað verulegum félagslegum breytingum. 
Þess vegna er það ómögulegt að lesa þessa spurningu: „Er það siðferðislega 
rétt að nota dýr í list?“ án þess að hugsa hvort það sé siðferðislega rétt að 
nota dýr í vísindalegum tilgangi eða hvort það sé siðferðislega rétt að nota 
dýr í matargerð.35  

 
Í hinum vestræna heimi eigum við það til að ýta þessum hugsunum til hliðar og viljum 

helst ekki sjá fyrir okkur vinnslu eða upprunalegt form kjötsins sem eitt sinn var lifandi 

                                                
29 Baker, Artist Animal, 222. 
30 Aloi, Art and animals, 122. 
31 Sama rit, 123. 
32 Sama rit. 
33 Baker, Artist Animal, 5. 
34 Sama rit, 13. 
35 Sama rit, 14. 

vera. Er í lagi að borða dýrin en ekki stilla þeim upp til áhorfs, hver er munurinn, er 

hægt að réttlæta dráp á dýrum til matar en ekki til listsköpunar. Í bókinni, Art and 

animal, bendir Aloi á að ríkjandi viðhorf meðal manna sé að dráp á dýrum í nafni listar 

sé ekki jafn nauðsynlegt og að drepa dýr til matar.36 Þetta sjónarhorn er ríkt en það sem 

gleymist er hversu mikil matarsóun á sér stað og ef að dýrakjötið endar í ruslinu, á þá 

drápið á dýrinu rétt á sér? Er þá ekki einnig í lagi að eitthvað af þessum dýrum endi í 

þágu listsköpunar rétt eins og að lenda í ruslatunnunni. Þeir listamenn sem nota dýr í 

sinni listsköpun, rétt eins og Heimir gerir, þurfa að vera meðvitaðir um þessar 

siðferðislegu spurningar og vera tilbúnir að takast á við þær. Í bókinni fluga (a) milli 

náttúru og menningar eftir Bryndísi Snæbjörnsdóttur og Mark Wilson kemur fram:  

Við ímyndum okkur annars vegar að það sem skilur okkur sem mannlegar 
verur frá öðrum lifandi verum, sé að mestu leyti bundið sjálfsþekkingu 
okkar og hæfni til að skipuleggja framtíðina og ræða fortíðina í gegnum 
tungumálið. Á hinn bóginn erum við þó meðvituð um að slíkir eiginleikar 
hefta meðvitundina á vissan hátt og að sjálf mörkin sem tungumálið setur 
eru óyfirstíganleg hindrun milli okkar og þess sem getur kallast frum- eða 
„náttúruleg“ upplifun á heiminum.37 

 
Öll dýr eru lifandi verur og flest þeirra tilfinningaverur, rétt eins og manneskjan. 

Mikilvægast er að við komum fram við allar lifandi verur af virðingu og pössum upp á 

að engin þurfi að þjást, hver svo sem örlögin kunna að vera, hvort dýrin endi í 

listagalleríum, söfnum eða matvöruverslunum. Það er siðferðisleg skylda listamanna 

sem vinna með dýr og okkar allra að huga sem best að öllum dýrum og réttindum þeirra 

í samfélaginu. Okkur ber að vernda dýr fyrir grimmd og þjáningu ásamt því að koma í 

veg fyrir illa meðferð á þeim. Mikilvægt er að fræða fólk almennt um meðhöndlun á 

dýrum þannig það geri sér grein fyrir afleiðingunum og líðan dýranna. Til eru 

dýraverndarlög sem gæta réttinda dýra og brýnt er að gera fólki grein fyrir því að það 

ber að fara eftir þeim. Dýraverndunarsinnar og dýraverndunarsamtök eins og PETA 

(people for the ethical treatment of animals) eru oft hörðustu gagnrýnendur notkunar 

dýra til listsköpunar.38 Þau eru nauðsynlegur hlekkur til að viðhalda réttindum dýra og 

fá fólk til þess að staldra við og hugleiða siðferðislegar spurningar um réttindi dýranna.  

                                                
36 Aloi, Art and animals, 115. 
37 Snæbjörnsdóttir/Wilson, flug (a) milli náttúru og menningar, 5. 
38 „Rembrandt. Picasso. Fish in a Blender?,“ PETA, vefsíða. 

Dýrin og umhverfið 

Náttúran, dýrin og umhverfið skipa stóran sess í lífi okkar allra og er eitthvað sem við 

þurfum öll að huga að, hvort sem okkur líkar betur eða verr. Allt þetta myndar órofa 

heild sem við þörfnumst til að lifa og dafna á þessari jörð.39 

Dýrin í listsköpun Heimis Björgúlfssonar eru áhersluatriði í stærra samhengi. 

Hann skoðar sjónarhorn mannsins á umhverfi sínu innan þess samfélags sem hann er 

hluti af, með því að skeyta saman manngerðum hlutum ásamt umhverfi, náttúru og 

dýrum. Þessi stanslausa barátta mannsins við umhverfi sitt kemur glöggt fram í verkum 

hans. Með því að nota dýrin í verkunum er hann að sýna fram á hvernig 

nútímasamfélagið hefur eyðilagt samastað þeirra og hrekur þau í nýtt landnám. Dýrin 

eiga ekki heimili, þau verða utangarðs og þurfa að finna sér nýjan stað innan 

samfélagsins sem maðurinn hefur skapað í náttúrunni.40 Ástæðuna fyrir því að nota 

uppstoppuð dýr segir Heimir vera: „Dýrin eru samlíking við manneskjur í verkum 

mínum, hvort sem það eru skúlptúrar með uppstoppuðum dýrum, teikningar, 

klippimyndir eða málverk. Dýrin eru það mannlega innan verkana og varpa oft fram 

þeim ómögulegu aðstæðum sem við sköpum okkur sjálf gagnvart umhverfi okkar og 

náttúrunni.“41 Dýrin sjálf koma fagurfræðilega fyrir í öllum hans verkum. Heimir setur 

áhersluna á hvernig umhverfið og maðurinn hafa áhrif á dýrin sjálf og þeirra viðurværi. 

Hann vill að áhorfandinn spyrji sig áleitinna spurninga og leiti svara. Heimir svarar 

spurningunni hvers vegna notar þú dýr í þinni listsköpun? Á þann hátt:  

Eins og ég hef sagt áður þá eru dýrin samlíking við okkur sjálf. Með verkum 
mínum vil ég varpa fram spurningum sem endurspegla samband og 
samskipti okkar við umhverfi okkar og náttúruna, hvort sem það er stórtækt 
eða mjög lúmskt. Ég er eingöngu að spyrja spurninga og ekki að leita 
lausna.42  
 

Í viðtali sem Einar Falur Ingólfsson tók við Heimi spyr hann spurninga um pólitík eða 

einna helst hvort hann vinni með ákveðna umhverfispólitík í verkunum. Heimir segir að 

hann spyrji frekar áhorfandann um hans pólitík og segir jafnframt: „Það má alltaf segja 

að öll myndlist sé pólitísk en ég er ekki að setja verkin mín fram þannig að þau megi 

                                                
39 „Living in Harmony With Nature,“ PETA, vefsíða. 
40 „You never know what worse luck your bad luck has saved you from,“ Artillery, vefsíða. 
41 Heimir Björgúlfsson, tölvupóstur, 26. mars, 2016, 23.10. 
42 Sama heimild. 

lesa á einn ákveðinn hátt.“43 Með því er hann að gefa áhorfandanum orðið, fá hann til 

þess að taka afstöðu og skoða umhverfið í kringum sig. Í næsta kafla er farið yfir feril 

Heimis Björgúlfssonar og notkun hans á dýrum er skoðuð enn frekar. 

 

 

                                                
43 Einar Falur Ingólfsson, „Samband manns og náttúrunnar.“ mbl.is, 16. apríl 2014. 

Kafli 3 – Listamaðurinn Heimir Björgúlfsson 

Listamaðurinn Heimir Björgúlfsson (1975) er fæddur í Reykjavík en býr og starfar í Los 

Angeles, Kaliforníu í Bandaríkjunum.44 Hann flutti til Los Angeles árið 2005 og hefur 

verið búsettur þar síðan.45 Áður en Heimir hóf myndlistarferilinn var hann í 

hljómsveitinni Stilluppsteypa sem var stofnuð árið 1992 og var þar meðlimur fram til 

ársins 2002.46 Hann er menntaður myndlistarmaður en lagði einnig stund á sonology 

sem er raf- og tölvutónlist. Hann sótti menntun sína bæði í Haag og Amsterdam í 

Hollandi. Hann lærði sonology árið 1998 í Royal Conservatory tónlistarskólanum sem 

er staðsettur í Haag. Einnig kláraði hann BFA gráðu frá Gerrit Rietveld háskólanum í 

listum og hönnun árið 2001 og lauk MFA gráðu frá Sandberg háskólanum í myndlist 

árið 2003, skólarnir báðir eru staðsettir í Amsterdam.47 Heimir er á mála hjá galleríinu 

Barbara Seiler sem er staðsett í Zurich, Sviss.48 Hann hefur sýnt víða og haldið þó 

nokkrar einkasýningar og einnig tekið þátt í nokkrum samsýningum, bæði á Íslandi og 

erlendis.49  

Árið 2014 hélt hann tvær einkasýningar í Reykjavík, önnur var sýningin Three 

tons of sand in two parts (sjá mynd 6) sem var sýnd í Kunstschlager galleríinu. Þar 

sýndi hann klippimyndaseríu sem myndar ójafnan sjóndeildarhring ásamt innsetningu á 

uppstoppuðum fugli á priki og pappírsflöggum sem eru unnin upp úr hefðbundnum 

mexíkóskum veisluskreytingum. Heimir hannaði flöggin sem voru síðan handskorin í 

Mexíkó.50 Á sama tíma var hann með einkasýninguna A healty doze of insults, half 

would be enough (sjá mynd 7) í Týsgallerí. Heimir segir að báðir titlarnir séu línur úr 

texta og svo segir hann: „Það hálfa væri nóg“ sjálfur í tíma og ótíma. Verkin sem hann 

sýnir þar eru öll unnin með klippimyndatækni og í mörgum þeirra koma fyrir framandi 

fuglar.51 Á báðum þessum sýningum er Heimir að spyrja spurninga á borð við það 

hvernig við skynjum umhverfið, hvernig sambandi manns og náttúru er háttað, hversu 

mismunandi skynjun á sama umhverfi getur verið eftir því hver við erum og hvaðan við 

                                                
44 „Heimir Björgúlfsson (2016),“ Icelandic art Center, vefsíða. 
45 Ingibjörg Sigurjónsdóttir, „Man believes in magic,“ KUNSTforum, 10. maí 2012. 
46 „Stilluppsteypa,“ Discogs, vefsíða. 
47 „Curriculum vitae,“ Heimir Björgúlfsson, vefsíða. 
48 „Contact,“ Barbara Seiler, vefsíða. 
49 „Curriculum vitae,“ Heimir Björgúlfsson, vefsíða. 
50 Einar Falur Ingólfsson, „Samband manns og náttúrunnar,“ mbl.is, 16. apríl 2014. 
51 Heimir Björgúlfsson, „Vill helst að verkin veki sögur,“ vísir, 17. apríl 2014. 

komum.52 Hann hélt einkasýningu í janúar árið 2012 í galleríinu Barbara Seiler í Zürich 

sem bar heitið Two psycho ravens shy of unkindness (sjá mynd 8). Þar sýndi hann 

allnokkrar myndir sem hann vann með klippimyndatækni. Nýjasta einkasýningin hans, 

You never know what worse luck your bad luck has saved you from (mynd 10), var sýnd 

í Aeterna gallerí í Los Angeles og var opin almenningi frá 11. mars til 3. apríl 2016. 

Þessi sýning varpar ljósi á baráttuna á milli manns og náttúru, málefni sem Heimi er 

mjög hugleikið og kemur ítrekað fram í hans listsköpun.53  

Hann á einnig að baki þó nokkrar samsýningar. Nýjasta samsýning Heimis er 

sýningin Ljósmálun, þessi sýning er í Listasafni Íslands frá 7. maí til 11. september 

2016. Þar eru sýnd þrjú verk eftir hann úr myndaröðinni To cause or to become not 

uttered or expressed (Að valda eða verða ekki mælt eða tjáð) númer II, III og IV frá 

árinu 2013. Sýningin Ljósmálun sýnir sambandið sem á sér stað á milli ljósmyndarinnar 

og málverksins. Þar sem birtingarmyndir málverka í ljósmyndum er skoðað úr íslenskri 

samtímalist. Þetta er áhugaverð sýning á milli ólíkra listamanna með sameiningu 

ljósmyndarinnar.54 Árið 2014 tók hann þátt í sýningunni Uber-Bodies sem var haldin á 

vegum Hydra school Projects í Hydra á Grikklandi. Þessi sýning er haldin árlega í Paleo 

Gymnasio eða gamla skólanum, þetta er söguleg bygging sem gegndi mikilvægu 

hlutverki í grísku byltingunni.55 Þar var hann með innsetningu á tveimur verkum 

annarsvegar You think this is just a coincidence (sjá mynd 3) og hinsvegar verkið To a 

crazy ship all winds are contrary (sjá mynd 9). Hann tók þátt í samsýningunni Folding 

Time Rhymes (sjá mynd 11) í Greene Exhibitions gallerí í Los Angeles árið 2013, þar 

sýndi hann verkið There is no memory that does not fade (sjá mynd 1). Þessi sýning var 

haldin sem virðingavottur fyrir hugfræðinginn og stærðfræðinginn Amos Tversky ásamt 

sálfræðingnum Daniel Kahneman. Þeir unnu Nóbelsverðlaun fyrir vinnu sína í hagfræði 

árið 2002. Rannsóknarvinna þeirra sýndi fram á hvernig nýleg reynsla ásamt nálægð við 

tíma og rúm hefur meiri áhrif á ákvarðanir manna heldur en annað. Á sýningunni voru 

verk eftir 20 listamenn sem eiga það sameiginlegt að viðurkenna tilhneigingu sína til 

þess að leita að nýjungum í sinni listsköpun rétt eins og Tversky og Kahneman gerðu í 

sinni vinnu.56 Heimir var tilnefndur til Carnegie Art verðlaunanna árið 2012. Þessi 

verðlaun endurspegla straumana í samtímalistinni hjá norrænum listamönnum á þeim 
                                                
52 Einar Falur Ingólfsson, „Samband manns og náttúrunnar.“ mbl.is, 16. apríl 2014. 
53 „You never know what worse luck your bad luck has saved you from,“ Artillery, vefsíða. 
54 „Ljósmálun,“ Listasafn Íslands, vefsíða. 
55 „Hydra School Projects, “ Hydra Island Greece, vefsíða. 
56 „Folding Time Rhymes,“ Greene Exibitions, vefsíða. 

tímapunkti sem þau eru veitt.57 Hann hefur tekið þátt í sýningum um allan heim og er 

hvergi nærri hættur.  

Heimir fæst við samband mannsins við náttúruna og umhverfið en einnig 

hvernig persónuleiki og tilfærsla mannsins er innan hvers samfélags og menningarheims 

fyrir sig. Hann skoðar náttúruna og umhverfið í gegnum linsuna á myndavélinni og 

endurskapar þannig sína eigin sýn. Sem listamaður býr hann til nýjar aðstæður sem geta 

verið truflandi og ógnandi með því að bæta ýmsum þáttum við myndina. Í verkunum 

notast hann við klippitækni eða klippimyndir og út úr þeim kemur eitthvað allt annað en 

upprunalega myndin sýnir.58 Oft koma súrrealísk áhrif fyrir í verkum hans og má þá 

einna helst sjá áhrif frá listamanninum og súrrealistanum Joan Miró (1893), eins og 

hvernig Heimir skeytir oft saman hlutum sem passa ekki endilega saman. Áhrif frá Miró 

má einna helst sjá í fínlegum teikningum hans og afgerandi andstæðum þar sem 

ljósmyndir og teikningar samtvinnast í verkum hans. Einnig má sjá áhrif frá þrívíðum 

verkum sem Miró hefur gert, rétt eins og skúlptúrnum Object poétique (sjá mynd 12) frá 

árinu 1936. Í þessu verki eftir Miró eru hinir ýmsu hlutir settir saman, þar á meðal 

uppstoppaður páfagaukur, en einnig er reynt á þyngdaraflið rétt eins og Heimir gerir í 

mörgum af sínum verkum.59 Heimir notast við sömu tækni þegar hann vinnur skúlptúra 

og málverk, þá notar hann efni sem rekur á fjörur hans og aðra hluti sem hann setur 

saman. Það getur verið allt milli himins og jarðar en oft á tíðum notast hann við 

uppstoppuð dýr.60  

Dýrin í verkunum hans eru tekin úr sínu umhverfi og verða þar af leiðandi það 

sem augað grípur, þau eru utangarðs, utanvelta og setur hann þau oftar en ekki í 

samhengi við hluti sem eru einungis tengdir neysluhyggju samfélagsins. Verkin hans 

eru full af tilfinningarlegri frásögn og gagnrýni á samband manns og náttúru. Heimir 

hefur áhuga á því hvernig fólk skynjar umhverfi sitt og einnig spyr hann: „Hvað er talið 

vera fallegt og af hverju?“61 Heimir varpar fram spurningum en leitar ekki lausna. Hann 

óskar þess að áhorfendur geti átt í samræðum við verk sín án þess að segja þeim hvað 

þau skuli hugsa: „Þannig breyti ég heiminum“ segir Heimir.62 Með verkunum sínum 

gerir hann kröfur til áhorfandans, kröfur um að taka afstöðu gagnvart sambandi sínu við 

                                                
57 „Carnegie Art Award,“ E-flux, vefsíða. 
58 ,,Heimir Björgúlfsson (2016),‘‘ Icelandic art Center, vefsíða. 
59 „Artists Joan Miró,“ MoMa, vefsíða. 
60 ,,Heimir Björgúlfsson (2016),‘‘ Icelandic art Center, vefsíða. 
61 „Tvo psycho ravens shy of unkindness,“ likeyou the artnetwork, 9. janúar 2012. 
62 Einar Falur Ingólfsson, „Samband manns og náttúrunnar.“ mbl.is, 16. apríl 2014. 

umhverfið sitt. Verkin hans koma oft óþægilega fyrir sjónir þar sem hann leikur sér með 

þyngdaraflið í mörgum skúlptúrum og verkum. Þannig skilur hann áhorfandann eftir 

sem eitt stórt spurningarmerki þar sem ómöguleikinn virðist ráðandi. Hann gerir allt 

annað en hefðbundin verk og notast hann við ýmsa hluti til þess. Með list sinni gerir 

Heimir hið ómögulega að möguleika.  

 

Dýrin í verkum Heimis Björgúlfssonar 
Heimir notar dýr mikið í verkunum sínum. Hann teiknar þau en notar einnig uppstoppuð 

dýr, allskonar dýr þó fuglar séu oft mjög áberandi. Heimir segir sjálfur frá því um 

hvaðan hann fær uppstoppuðu dýrin: „Ég kaupi yfirleitt áður uppstoppuð dýr eða dýr 

sem hafa dáið náttúrulegum dauðdaga og hafa verið uppstoppuð. Ég fæ þau hvar sem er 

að, oftast í gegnum internetið samt.“63 Varðandi hvort hann láti uppstoppa dýr fyrir sig 

til þess að nota í sinni listsköpun segir hann: „Yfirleitt ekki, en einstaka sinnum hef ég 

gert það. Til dæmis fugl sem deyr þegar hann hefur flogið á glugga heima hjá mér.“64 

Listaverk Heimis verða því einstaka sinnum til einungis fyrir tilviljun, sú náttúrukenda 

tilviljun sem á sér stað í náttúrulegu umhverfi listamannsins. 

Í greininni „Man believes in magic“ ræðir Ingibjörg Sigurjónsdóttir við Heimi 

um hin ýmsu málefni, eitt af því eru fuglarnir. Ástæðuna fyrir því að fuglar koma 

endurtekið fyrir í verkunum hans segir Heimir vera: „Ég vildi verða fuglafræðingur 

þegar ég var lítill, þannig það hefur örugglega eitthvað með það að gera. Fyrir mér tákna 

fuglarnir manneskjur í verkunum mínum.“65 Fuglar tákna einnig sjálfstæði og frelsi, 

fegurð og undur veraldar sem geta flogið um loftin blá. Heimir notar ljósmyndir mikið í 

verkunum sínum en hann notar aldrei ljósmyndir af fuglum, heldur teiknar hann þá upp 

á nærgætinn og fínlegan hátt. Þegar hann er spurður hvort hann myndi einhvern tíman 

nota ljósmynd af fuglum þá svarar hann hneykslaður: „Nei það gæti ég aldrei gert, það 

má ekki vera svona auðvelt.“66 Það er í raun og veru alls ekki auðvelt að taka ljósmynd 

af fuglum, það getur tekið langan tíma og kostar mikla þolinmæðisvinnu. Þannig það 

hefur ef til vill einnig eitthvað með aðferðina sjálfa að gera, þar sem ljósmynd er vélræn 

afurð mannsins, notar hann yfirleitt ljósmyndir af manngerðum hlutum sem koma fram í 

hans myndlist, en hann teiknar sjálfur dýrin og umhverfið sem hann vill vekja athygli á 

                                                
63 Heimir Björgúlfsson, tölvupóstur, 26. mars, 2016, 23.10. 
64 Sama heimild. 
65 Ingibjörg Sigurjónsdóttir, „Man believes in magic,“ KUNSTforum, 10. maí 2012. 
66 Sama heimild. 

og hlúa að.67 Heimir segir að hann sé alltaf að leita að einhverju í umhverfinu sem vekur 

forvitni, veki upp sögur eða möguleikanum á sögum.68 Dýrin og umhverfið koma oft 

fagurfræðilega og fínlega fram í verkunum hans en einnig á afgerandi hátt. Þessar 

andstæður kalla á áhorfandann og draga hann að verkinu. 

Það hefur færst í aukana að listamenn noti uppstoppuð dýr til þess að tjá eða 

vekja athygli á sinni listsköpun, rétt eins og Heimir gerir. Aðrir listamenn sem eru 

þekktir fyrir að nota uppstoppuð dýr í sínum verkum eru t.a.m. Angela Singer, Bryndís 

Snæbjörnsdóttir, Claire Morgan, Cai Guo-Qiang, Damien Hirst og Polly Morgan.  

Listakonan Angela Singer (1966) notast við uppstoppuð dýr í sinni listsköpun 

rétt eins og Heimir. Hún skoðar tengsl manna og dýra með því að flétta saman útlitinu 

og sögunni bak við dauða dýrsins. Uppstoppuðu dýrin skreytir hún oft með perlum, 

skrautsteinum og fleiru. Hún breytir ásýnd dýranna með sögu þeirra í huga. Hún tekur 

það skýrt fram að hún hafi aldrei látið drepa dýr fyrir listsköpun sína og muni aldrei 

nota lifandi dýr.69 Singer segir: „Ég vill að áhorfendur komi með spurningar, ekki 

augljós svör, ég veit hvernig dýr eiga að líta út. Ef því hefur verið breytt vita áhorfendur 

það og geta spurt sig af hverju?“70 Munurinn á list hennar og Heimis er sú að Singer 

setur áhersluna á dýrið sjálft en Heimir setur áhersluna á hvernig umhverfið og 

samfélagið hafa áhrif á dýrin. Þau eiga bæði þann sameiginlega vilja að áhorfandinn 

spyrji sig spurninga sjálfur og leiti svara. 

Annar kunnur listamaður er Damien Hirst (1965). Hann notast mikið við 

hugmyndir um líf og dauða í verkunum sínum. Hann er þekktur fyrir að nota dýr og 

hefur hann gert fjölda verka þar sem dýr koma við sögu. Eitt af hans frægustu verkum er 

The Physical Impossibility of Death in the Mind of Someone Living 1991. Þetta verk er 

hákarl í stórum tank sem er varðveittur í formaldehýði.71 Til að ná tilteknum áhrifum 

var mjög mikilvægt fyrir Hirst að hákarlinn væri svo stór að hann gæti étið áhorfandann. 

Þessi stóri og áþreyfanlegi hákarl gefur áhorfandanum tækifæri til að upplifa ákveðinn 

ótta, hræðslutilfinningu sem málverk myndi líklegast ekki skila.72 Hirst hefur fengið 

gagnrýni á sig vegna hákarlsins. Að hann skuli hafa drepið ekki einungis einn, heldur 

tvo hákarla það hefur farið fyrir brjóstið hjá mörgum dýraverndunarsamtökum eins og 

                                                
67 Ingibjörg Sigurjónsdóttir, „Man believes in magic,“ KUNSTforum, 10. maí 2012. 
68 Heimir Björgúlfsson, „Vill helst að verkin veki sögur.“ vísir, 17. apríl 2014. 
69 „About,“ Angelasinger, vefsíða. 
70 Baker, Artist Animal, 176. 
71 Stallabrass, High Art Lite: British Art in the 1990s, 19. 
72 Aloi, Art and animals, 4.  

PETA. Upprunalega verkið var ekki varðveitt nógu vel og því lét Hirst drepa annan 

hákarl til þess að endurgera verkið. Ekkert kemur hins vegar fram um hvort meðferðin 

og drápið á hákörlunum hafi verið með ómannúðlegum hætti eður ei.73 

Uppstoppuðu dýrin í verkum Heimis hafa einnig önnur og meiri áhrif á 

áhorfandann en ef þau væru teiknuð á tvívíðan flöt, rétt eins og hjá Hirst. Það að horfa á 

uppstoppað dýr hefur önnur áhrif en ljósmynd, teikning eða málverk, það vekur upp 

aðrar tilfinningar hjá áhorfandanum. Listfræðingurinn Norman Rosenthal sagði: „Að 

stórfenglegustu verkin eru þau sem ná fram bæði veruleikanum og tilfinningalegum 

viðbrögðum.“74 Verk Heimis geta vakið áhorfandann upp frá hinu daglega amstri, fá 

hann til þess að líta í eigin barm og hugsa um samspil sitt við umhverfið og náttúruna. 

Myndlist Heimis verður skoðuð enn frekar í næsta kafla þar sem rýnt verður í nokkur 

verk og þau sett í samhengi við kenningar og hugtök á borð við hugmyndafræðilega list, 

skúlptúra og pósthúmanisma. 

                                                
73 „Branding, Torturing, and Murdering Animals for Art,“ Web Ecoist, vefsíða. 
74 Rosenthal, Shone, Maloney, Adams og Jardine, Sensation: Young British Artists from the Saatchi 

Collection, 11. 



  

 20 

Kafli 4 – Valin verk eftir Heimi Björgúlfsson  

Listsköpun Heimis og aðdragandinn að verkunum hans er eins misjafn og þau eru mörg. 

Hann skapar verk úr mismunandi miðlum og notar til þess ýmiss konar efni og hluti. 

Helstu áhrifavaldar í listsköpun Heimis segir hann: „Það er fyrst og fremst mitt daglega 

umhverfi og menningin í kringum mig, einnig hinir og þessir viðburðir í heiminum og 

mannkynssögunni. Svo eru minningar af stöðum og atburðum, en fyrst og fremst það 

sem ég upplifi daglega í mínu nánasta umhverfi og á ferðalögum.“75 Varðandi 

uppstoppuð dýr og hvort Heimir skapi verkin eftir að hann fái dýrin í hendurnar eða 

hvort hann sé búinn að ákveða verkin áður og láti móta dýrin eftir því, segir hann:  

Bæði og, ég hef oft fengið hugmyndir af verkum eftir að hafa náð að festa 
kaup á sérstaklega mótuðu dýri. Eða ég leita eftir ákveðnu formi til að vinna 
með. Þau einstaka skipti sem ég hef látið uppstoppa fyrir mig er ég auðvitað 
fullkomlega við stjórn hvernig dýrið er stoppað upp. En verk verða yfirleitt 
að verkum eftir að ég set saman grunnhugmyndina að verkinu, og breyti svo 
hugmyndinni í mótað verk eftir hvernig á við.76  

 
Heimir segir: „Að hafa alist upp á Íslandi þar sem náttúran er að mestu leyti ósnert og 

að flytja þaðan til Hollands þar sem stór partur af landinu er manngerður hafi verið 

mjög skrítið.“77 Heimir bendir á að þessi viðsnúningur milli þessara tveggja landa hafi 

haft mikil áhrif á hann sem listamann. Hann segir jafnframt: „Ég hef mikinn áhuga á 

stöðum þar sem hið náttúrulega mætir hinu manngerða.“78 Þessi áhugi birtist í hans list 

þar sem hann blandar saman umhverfinu við manngerða hluti. Þegar Heimir flutti síðar 

til Los Angeles urðu áhrifavaldarnir ekki einungis hið náttúrulega á móti hinu 

manngerða heldur einnig munurinn sem á sér þar stað á milli hinna ríku og hinna 

fátæku. Í því samhengi segir hann:  

Aðeins nokkra klukkustunda akstur frá Los Angeles eru afar fátæk þorp og 
bæir sem eru að mestu leyti illa byggð hús úr brotajárni og afgangsefnum. 
Þetta er auðvitað mjög sorglegt en maður verður að dást að því hvernig fólk 
tekst á við þessar aðstæður. Fólkið notar hvaða efni og brotajárn sem það 
finnur til þess að gera við húsin sín og lætur það ganga upp. Sum af þessum 

                                                
75 Heimir Björgúlfsson, tölvupóstur, 2. maí, 2016, 02.14. 
76 Heimir Björgúlfsson, tölvupóstur, 26. mars, 2016, 23.10. 
77 Ingibjörg Sigurjónsdóttir, „Man believes in magic,“ KUNSTforum, 10. maí 2012. 
78 Sama heimild. 

húsum sem eru alveg við það að hrynja eru með gervihnattadisk. Ég veit 
ekki þetta eru bara svo skrítnar andstæður.79  

 
Þegar Heimir er spurður út í hvaða listamenn fanga helst hans athygli segir hann:  

Þeir eru ansi margir og mismunandi, en ég get kannski nefnt að þegar ég var 
á fyrsta ári í listaskóla sá ég stóra yfirlitssýningu á verkum Robert Smithson, 
og las svo bókina hans The Collected writings sem hafði mikil áhrif á mig 
og gaf mér eiginlega skarpari hugsjón á það sem ég var að fást við og hvert 
ég stefndi sem myndlistarmaður eftir það.80  

 
Í bókinni The Collected writings eftir Robert Smithson kemur fram að hans listsköpun 

er ekki einungis í þeim listaverkum sem hann hefur skapað heldur einnig í skrifuðum 

textum eftir hann. List Smithson og hans skrif eru nátengd og falla undir sama hattinn. 

Þar sem orð og mynd hafa gagnkvæm áhrif.81 Þessi áhrif má sjá í listsköpun Heimis þar 

sem mikið er lagt upp úr titlunum í hans verkum og verða þeir jafn mikilvægir og verkin 

sjálf. Titlarnir á verkum Heimis eru grípandi og fá áhorfandann til þess að staldra við, 

þegar hann er spurður hvaðan þeir koma segir hann:  

Þeir koma hvaðan af, oft eitthvað sem mér dettur í hug á meðan ég er að 
vinna verk, eða eftirá. Ég reyni helst að setja saman titil sem fær áhorfandan 
til umhugsunar um bæði titilinn og verkið. Stundum er það textalína sem ég 
hef lesið eða heyrt en svo breytt og sett saman við aðra textalínu annarstaðar 
frá svo úr verði titill sem ég er sáttur við og getur orðið hluti af hverju verki 
fyrir sig.82 

 
Heimir hefur gert fjölda verka, listsköpun hans er einlæg, dularfull, ljóðræn og vel 

útfærð. Það er mikil metnaður og drifkraftur sem skín í gegn í verkunum hans.  

Hugmyndafræðileg list, skúlptúr og pósthúmanismi  

Í mörgum verkum Heimis koma fram hugmyndafræðilegar áherslur, bæði í 

samsetningunni og í titlunum á verkunum hans. Hugmyndafræðileg list byggist á því 

rétt eins og orðið gefur til kynna að það sé einhver hugmynd á bak við listsköpunina. 

Flest ef ekki öll list byggist að hluta til á því, hvort sem hugmyndin kemur á undan 

sköpuninni eða á eftir. Heimspekingurinn Platon er talinn vera faðir 

                                                
79 Ingibjörg Sigurjónsdóttir, „Man believes in magic,“ KUNSTforum, 10. maí 2012. 
80 Heimir Björgúlfsson, tölvupóstur, 2. maí, 2016, 02.14. 
81 Smithson, The Collected writings, xiii. 
82 Heimir Björgúlfsson, tölvupóstur, 2. maí, 2016, 02.14. 

hugmyndafræðilegrar listar.83 Skilgreiningin á hugmyndafræðilegri list samkvæmt The 

Art World eftir Frederick Wellington Ruckstuhl frá árinu 1917 er sú að fyrst kemur 

valið á viðfangsefninu þar sem tekist er á við einhvern ákveðin hlut eða athafnir, því 

næst kemur framsetningin á hlutnum sem hefur verið valinn til þess að koma þessari 

ákveðnu hugmynd á framfæri. Framsetningin gefur til kynna að listamaðurinn hafi 

leitað og fundið það form sem hentar honum fullkomlega til þess að koma sinni 

hugmyndafræðilegu list á framfæri.84 Listamaðurinn Marcel Duchamp (1887) er talin 

vera brautriðjandi hugmyndafræðilegrar listar og er verkið hans Fountain frá árinu 1917 

talið fyrsta hugmyndafræðilega listaverkið.85 Hugmyndafræðileg list snýst fyrst og 

fremst um að hugmyndin sjálf sem liggur að baki verkinu sé í raun mikilvægari en 

listaverkið sjálft. Um 1960 kom fram hreyfing sem tileinkaði sér hugmyndafræðilega 

list. Þessi hreyfing ruddi leið sína um Evrópu, Norður- og Suður-Ameríku.86 Hugtakið 

hugmyndafræðileg list kom fyrst fram í greininni „Paragraphs on Conceptual Art“ eftir 

listamanninn Sol LeWitt árið 1967. Þar kemur fram að þau verk sem flokkist undir 

hugmyndafræðilega list séu þau verk þar sem hugmyndin sjálf kemur á undan verkinu 

og er það hún sem skiptir öllu máli.87 Listgagnrýnandinn Lucy R. Lippard segir frá því 

að fyrir sitt leyti hafi hugmyndafræðileg list myndað brú milli hins sjónræna og hins 

talaða orðs.88 

Nokkur verk Heimis flokkast undir hugmyndafræðilega list, þar sem það er 

einhver hugmynd þar að baki. Hann segir sjálfur frá því verkin verði til eftir að hann 

setji grunnhugmyndina saman. Í mörgum af hans verkum má finna vísanir í umhverfið, 

dýrin og náttúruna, málefnin sem hann vinnur ítrekað með og vekur athygli á. Einnig 

vinnur hann oft úr fjölbreyttum hlutum sem hann finnur, raðar saman á ákveðinn hátt og 

úr verður listaverk. Þessi verk sýna ákveðið sjónarhorn á tjáningu listamannsins á 

tiltekinni hugmynd. Titlar verkana hans bindast saman við listsköpunina sjálfa og 

mynda þannig eina heild, þar sem hið sjónræna og talaða orð sameinast. 

Heimspekingurinn David Hume hélt því fram að sérhvert listaverk hefði ákveðinn 

tilgang eða markmið sem því er fyrirhugað og ber að dæma verkið eftir því hvernig til 

                                                
83 Ruckstuhl, The Art World, 253.  
84 Sama heimild, 254-255.  
85 „Conceptual art,“ Tate, vefsíða. 
86 Osborne, Conceptual Art, 15-16. 
87 LeWitt, „Paragraphs on Conceptual Art,“ Í Artforum, 79-83. 
88 Lippard, Six Years, x. 

tekst að ná markmiðinu.89 Hægt er að hafa það í huga þegar myndlist er skoðuð hversu 

vel hugmyndin, aðferðin eða skilaboðin eru notuð til að ná fram markmiðum sínum. 

Skúlptúr er listform sem á rætur sínar að rekja til forneskju. Hefðbundnir 

skúlptúrar þekkjast einna helst sem stórir hlutir úr marmara, stáli, steini eða öðrum 

þungum efniviðum. En í dag getur skúlptúr í raun verið hvað sem er. Listgagnrýnandinn 

Rosalind Krauss skilgreinir skúlptúr í ritgerðinni sinni „Sculpture in the Expanded 

Field“ sem tvöfaldri neitun, hún segir: „Skúlptúr er það sem er innan- eða utanhúss, 

ekki sjálf byggingin. Hann er í landslaginu en samt sem áður ekki landslagið sjálft.“90 

Með því hefur Krauss útvíkkað skilgreiningu á skúlptúr og því sem hann getur verið.91 

Efniviðurinn hefur einnig breyst með tímanum, skúlptúrar í dag geta verið úr hinum 

ýmsu efnum og hlutum frábrugðið því sem var hér áður fyrr.  

Verk Heimis skiptast á milli tvívíðra verka og skúlptúra, öll þau verk sem 

innihalda uppstoppuð dýr eru t.a.m. skúlptúrverk. Skúlptúr er þrívíða listaverk sem hægt 

er að skoða frá öllum sjónarhornum, andstæðan við tvívíðan flöt málverksins. 

Skúlptúrinn stendur sjálfstætt og er því ekki bundinn við vegginn. Skúlptúr er það 

listform sem getur haft mikil áhrif á áhorfandann, þar sem alvöru hlutir eru oft notaðir 

eins og uppstoppuð dýr. Skúlptúrar geta því oft komið af stað djúpum tilfinningum, þar 

sem áþreifanleg tengsl nást við áhorfandann.  

Pósthúmanismi er kenning sem er notuð í heimspeki og í samtímalist. Notkun 

hugtaksins ruddi leið sína inn í samtíma skrif um 1990, þó á hugtakið rætur sínar að 

rekja allt til ársins 1960 þegar það kom fyrst fram í skrifum heimspekingsins Michel 

Foucault í Order of Things: An Archaeology of the Human Sciences.92 Pósthúmanismi 

er það að geta áttað okkur á þeim möguleika að við getum orðið eitthvað meira en við 

erum núna. Maðurinn aðskilur sig ekki frá heiminum heldur er hann aðeins einn hluti af 

heildinni. Í pósthúmanisma er enginn eiginlegur munur gerður á t.a.m. manninum og 

dýrum, þess vegna getur maðurinn lifað í samlífi við dýrin. Maðurinn er sú tegund sem 

á sér frekar stutta sögu hér á jörðinni, líklegt er að við höfum aðeins séð brot af því sem 

mögulegt er.93 Heimspekingurinn Baruch Spinoza hélt því fram fyrir meira en 330 árum 

síðan og sagði að: „Enginn getur vitað og það hefur ekki verið ákveðið ennþá hvað 

                                                
89 Hume, ,,Um mælikvarða á smekk,” Í Hugur, 87.  
90 Krauss, „Sculpture in the Expanded Field“. Í October, 38. 
91 Sama rit. 
92 Wolfe, What is Posthumanism?, xii. 
93 „Posthumanism,“ Posthumanism, vefsíða. 

líkaminn getur gert.“94 Það sem er svo heillandi við áhrif rannsókna og kenninga er þær 

geta lifað lengi og alltaf er hægt að halda áfram að koma með nýjar og breyttar 

kenningar. Við hættum aldrei að leita lausna og það koma sífellt fleiri lausnir.95  

Mörg verk Heimis má flokka undir kenningu pósthúmanisma. Það sem Heimir 

er að gera með list sinni er að setja fram spurningar og vangaveltur á óljósan hátt. Í 

listsköpun Heimis skín viðkvæmni og heiðarleiki, verkin hans eru gædd tilfinningarlegri 

frásögn þar sem gagnrýni á samspil mannsins og umhverfisins kemur við sögu. Hvernig 

dýrin koma fram í sköpun Heimis ýtir undir það sjónarhorn að við höfum mögulega 

aðeins séð lítið brot af því sem heimurinn hefur upp á að bjóða. Manneskjan býr yfir 

fullt af ónýttum hæfileikum, það eru engin takmörk fyrir því hvað maðurinn getur og 

mun geta gert. Í mörgum verkum Heimis virðist ómöguleikinn ráðandi en hann lætur 

hann ganga upp og gefur þannig áhorfandanum lausn eða von. Sú von að við getum 

orðið eitthvað meir en við erum núna. 

There is no memory that does not fade  

There is no memory that does not fade (Allar minningar dofna að lokum) (sjá mynd 1) 

er skúlptúr frá árinu 2013, þar sem Heimir blandar ólíkum hlutum og raðar saman. Þessi 

skúlptúr er gerður úr uppstoppuðum ref, bleikum kristalssteini, bjórflösku, tré, álplötu 

og múrsteini. Í þessu verki er reynt á þyngdaraflið þar sem hann tyllir álplötu ofan á 

stútinn á glerflöskunni og ofaná álplötunni stillir hann upp bleikum kristalssteini öðrum 

megin og uppstoppuðum ref hinum megin. Hann sýndi þetta verk árið 2013 á 

samsýningunni Folding Time Rhymes.96 Einnig sýndi hann það árið 2016 í nýjustu 

einkasýningunni sinni You never know what worse luck your bad luck has saved you 

from. Augað leitar strax til refsins þar sem refurinn er í allt öðru en sínu náttúrulega 

umhverfi, því næst er glitrandi bleikur steinn sem grípur augað, þetta verk er 

fagurfræðilegt, tignarlegt og friðsælt. Bjórflaskan sker sig úr í þessu annars 

fagurfræðilega verki, hugsunin leiðir til skotveiðimanna og hvort refurinn sem átti eitt 

sinn líf hafi orðið fyrir barðinu á veiðisporti mannsins og þeirri neysluhyggju sem er svo 

ríkjandi í nútíma samfélagi. Því urðu örlög þessa refs sú að enda í skúlptúrverki. Með 

titil verksins í huga There is no memory that does not fade að allar minningar dofna að 

lokum, er vísun í bjórflöskuna. Sama hversu mikið þú drekkur til að gleyma mun 
                                                
94 Gregg og Seigworth, The Affect Theory Reader, 3.  
95 Sama rit.  
96 „Folding Time Rhymes,“ Greene Exibitions, vefsíða. 

minningin ekki hverfa, aðeins dofna. Verkið sýnir sambandið á milli mannsins og 

umhverfis hans. Hvernig mannfólkið, dýrin og náttúran þurfa öll að deila sama 

umhverfinu og finna þannig leið til að lifa í sátt og samlyndi. Ingibjörg Sigurjónsdóttir 

segir í greininni „Man believes in magic“ að: „Það er ekki auðvelt að skilgreina hluti 

annaðhvort á svörtu eða hvítu og setja samasemmerki um að maðurinn sé vondur og 

náttúran sé sama sem góð, verk Heimis eru fordómalaus, þau hafa mörg lög og svigrúm 

til túlkunar.“97  

Þetta verk má flokka undir hugtakið skúlptúr, þetta er þrívíða verk sem hægt er að 

skoða frá öllum sjónarhornum. Heimir tekur hluti sem eru kunnuglegir og raðar saman á 

sérstakan hátt þannig að verkið vekur upp spurningar hjá áhorfandanum. Einnig flokkast 

þetta verk undir kenningarnar tvær sem fjallað er um hér að ofan hugmyndafræðileg list 

og pósthúmanisma. Í þessu verki er vísun í umhverfið og náttúruna hugmynd sem 

Heimir vinnur mikið með. Listamaðurinn segir sjálfur frá því að hugmyndin kemur á 

undan verkinu sem er kjarninn í hugmyndafræðilegri list. Það má sjá samlíkingu í 

skúlptúrverkinu Object poétique eftir listamanninn Miró, í því leikur hann sér að 

þyngdaraflinu í uppsetningunni, rétt eins og Heimir gerir. Miró raðar saman áður 

tilbúnum hlutum, þannig vinnur Heimir einnig sitt skúlptúrverk. Í þessu verki kemur 

refurinn fram með ríkjandi næmleika, ekki er gerður greinarmunur á manninum og 

dýrinu í þessu verki rétt eins og í pósthúmanisma, refurinn verður birtingarform 

mannsins. Þetta verk er óræðið, vekur upp forvitni, spurningar og sýnir áhorfandanum 

eitthvað sem hann hefur ekki séð áður. Þar af leiðandi fær verkið áhorfandann til þess 

að opna nýjar gáttir og hugsa um hið óþekkta. 

He is a fool who seeks to compete against the stronger  

Verkið He is a fool who seeks to compete against the stronger (Sá er fífl er leitast eftir 

keppni við þann sterkari) (sjá mynd 2) er skúlptúr frá árinu 2010. Þar notar hann 

uppstoppaðan Afríkuhrafn, golfkylfu og uppstoppaðan sléttúlf á tréstandi. Heimir segir 

sjálfur frá í tengslum við þetta verk: „Ég er alltaf að eltast við eitthvað fráleitt, alltaf að 

eltast við eitthvað ómögulegt.“98 Í þessu verki situr Afríkuhrafninn ofan á golfkylfu, þar 

sem golfkylfunni er tyllt á höfuð sléttúlfsins í nánast ómögulegu jafnvægi sem Heimir 

gerir mögulegt á einhvern undraverðan hátt. Sléttúlfar eru mjög algengir í Los Angeles 

                                                
97 Ingibjörg Sigurjónsdóttir, „Man believes in magic,“ KUNSTforum, 10. maí 2012. 
98 Sama heimild. 

þar sem Heimir er búsettur. Tilvist þeirra er vitnisburður þess að maðurinn hafi eitt sinn 

tekið yfir þeirra svæði. Golfkylfan er tákn um völd og græðgi mannsins gagnvart 

umhverfi sínu og dýrum. Í tilviki sléttúlfsins hefur hann hrakist frá sínum upprunalega 

stað og vafrar nú reikull um borgina í leit að horfnum heimkynnum. Það að 

Afríkuhrafninn sem táknar þessa stórfenglegu fegurð og framandi slóðir hvíli sig ofan á 

golfkylfunni virðist nær ómögulegt. Með þessu verki tekst Heimi að ná þessu fráleita og 

lætur hið ómögulega ganga upp.99  

Þetta verk má flokka sem skúlptúr, verkið stendur eitt og sér og er sjálfstæður 

skúlptúr úr samansettum áður tilbúnum hlutum. Hugmyndafræðin á bak við þetta verk 

er sterk vísun í samspil mannsins við náttúruna og dýrin. Rétt eins og í verkinu There is 

no memory that does not fade má sjá samlíkingu við skúlptúrverkið Object poétique 

eftir Miró, þar sem notkun er á uppstoppuðu dýri og leikur með þyngdaraflið kemur 

fram. Einnig þessi notkun á andstæða hlutum og skeyta saman hlutum sem eiga oft enga 

samleið. Áhrif frá Smithson eru að finna í vel úthugsuðum titil verksins, þar sem orð og 

hlutur vinna náið saman og mynda eina heild. He is a fool who seeks to compete against 

the stronger er hægt að flokka undir kenningu pósthúmanisma þar sem það kemur 

glöggt fram að við höfum aðeins séð lítið brot af því sem veröldin hefur upp á að bjóða. 

Í þessu verki upplifir áhorfandinn að hið ómögulega getur orðið að möguleika. 

You think this is just a coincidence 

You think this is just a coincidence (Heldur þú að þetta sé einskær tilviljun) (sjá mynd 3) 

er titilinn á skúlptúr sem var sýndur á samsýningu á vegum Hydra school Projects á 

Grikklandi. Þetta er kristalsglas með uppstoppuðum kólibrífugli sem er festur efst á 

glasbrúnina á kristalsglasinu. Þessi skúlptúr snertir áhorfandann á viðkvæman hátt, 

glasið er fíngert og brothætt rétt eins og kólibrífuglinn sem er svo agnarsmár að glasið 

virðist vera óvenju stórt í samanburði. Ástæðan fyrir stærðarmuninum er sú að 

kólibrífuglinn er minnsti fugl í heimi.100 Með vísun í titil verksins You think this is just a 

coincidence er hægt að ímynda sér að þessi litli fugl hafi ákveðið að tylla sér á 

glasbrúnina fyrir tilviljun. En við nánari athugun væri það ólíklegt þar sem þessi tegund 

er talin vera í útrýmingarhættu og er því kólibrífuglinn ekki að finna á hverju strái.101 

100 Jón Már Halldórsson, „Hvað er vitað um minnsta fugl í heimi?,“ Vísindavefurinn, 23. Júní 2003. 

Vangaveltur um það hvort maðurinn hefði getað komið í veg fyrir að hann sé í 

útrýmingarhættu og hvernig við erum búin að ganga á heimkynni dýra yfir höfuð 

skjótast upp í kollinn hjá áhorfandanum. Einnig hugmyndir um hvað við getum gert til 

þess að leiðrétta gjörðir okkar og laga það sem hægt er.  

Þetta verk er skúlptúr, hægt er að skoða það frá öllum hliðum. Þessi skúlptúr er 

viðkvæmur og er samansettur úr brothættum hlutum. Einnig flokkast þetta verk undir 

hugmyndafræðileg list og pósthúmanisma. Það er hugmyndafræði á bak við þetta verk 

rétt eins og flest verk sem Heimir tekur sér fyrir hendur. Hugmyndin um brothætta 

ímynd náttúrunnar, hversu langt maðurinn hefur gengið á náttúruna og umhverfið sitt. 

Hversu langt mun hann ganga áður en hún brotnar alveg. Áhrif frá pósthúmanisma um 

að við munum ekki hætta að leita lausna kemur fram með vísun í minnsta fugl í heimi 

sem þrátt fyrir mikinn mótbyr heldur hann enn velli. Upplifun áhorfandans er sú að það 

sé alltaf von um lausn.  

Mining for silver when you could be mining for gold  

Verkið Mining for silver when you could be mining for gold (Silfurgröftur þegar þú 

gætir verið að grafa eftir gulli) (sjá mynd 4) er málverk á tvívíðum fleti frá árinu 2015. 

Heimir notar akríl, málningu í úðabrúsa og blýant á striga. Málverkið er bleikt í 

grunninn með teiknuðum ref, kaktus, pálmatré og fljótandi steinum sem eru bæði gull- 

og silfurlitaðir. Teiknistíll Heimis er fágaður, hann teiknar refinn upp á nærgætinn og 

raunverulegan hátt. Refurinn lifnar við í málverkinu þar sem hann undirbýr sig fyrir 

stökk, hann hefur ákveðið að taka af skarið og reynir að ná í gullið. Hann hefur ákveðið 

að taka stökkið og stefnir hátt. Þegar horft er á þetta málverk er ekki annað hægt en að 

spá í titlinum á verkinu, af hverju áttu að sætta þig við eða spá í silfrinu þegar þú gætir 

verið að miða á gullið. Eigum við ekki alltaf að reyna að gera okkar allra besta í 

tengslum við það sem við tökum okkur fyrir hendur. Gera það allra besta fyrir 

umhverfið og dýrin okkar, huga að því að við getum alltaf gert enn betur, hættum að 

sætta okkur við silfrið og stefnum á gullið. Hugsum um náttúruna og umhverfið okkar 

og hvað það hefur upp á að bjóða. Komum fram við umhverfið eins og við viljum að sé 

komið fram við okkur. Við erum ein heild og stefnum að því að það sé nóg af gulli í 

boði fyrir okkur öll, hvort sem við erum manneskjur, dýr eða plöntur.  

Þetta verk er málverk á tvívíðum fleti. Það má flokka þetta málverk undir 

kenningarnar tvær hugmyndafræðileg list og pósthúmanisma. Hugmyndin að við eigum 

að gera það sem í okkar valdi stendur fyrir dýrin og náttúruna. Fágaður og fínlegur 

teiknistíll Heimis má einnig sjá í mörgum verkum eftir Miró. Áhrif frá Miró má finna í 

þessu verki eins og öðrum. Þessar fínlegu teikningar á hlutum sem eiga endilega ekki 

samleið við fyrstu sýn. Einnig má sjá áhrif frá Smithson hvernig titillinn verður jafn 

mikilvægur og verkið sjálft. Pósthúmanismi á sér grundvöll í flestum af hans verkum, 

þar sem æðri hugmyndir langt frá einfaldleikanum skína í gegn. Þegar litið er framhjá 

fagurfræðilega eiginleika verksins má sjá við nánari athugun að það liggur að baki 

flóknar og úthugsaðar pælingar. Þær vangaveltur um að við erum öll eitt hvort sem við 

erum manneskjur, dýr, mold eða plöntur. Þetta verk skilur eftir sig gagnrýna hugsun og 

fær áhorfandann til þess að hugsa um sína aðild gagnvart umhverfinu á nýjan leik. 

Being not what it is 

Málverkið Being not what it is (Að vera ekki það sem þetta er) (sjá mynd 5) frá árinu 

2008, er á tvívíðum fleti, gert með litapenna, málningu í úðabrúsa, penna og ljósmynd á 

pappír. Málverkið er samansett úr ljósmyndum, klippimyndum og teikningum. Í verkinu 

eru þrír fuglar sem eru allir teiknaðir á fletinn. Ásamt fuglunum eru klippimyndir af 

steinum og greinum. Einnig er klippimynd af risastórum kassa með rimlum að framan 

sem vísar í einhverskonar dýrabúr. Teiknaðir eru gullþræðir sem liggja frá miðju 

myndarinnar og fara í allar áttir og minna einna helst á kóngulóavef. Í grunnin er verkið 

svart, það er ákveðinn drungi sem er undirliggjandi í þessari mynd. Í viðtali sem 

Ingibjörg Sigurjónsdóttir tók við Heimi segir hann að: „Maðurinn getur verið gríðarlega 

grimmur og að hann eigi erfitt með að setja hugsanir sínar utan um það.“102 Heimir 

sýnir Ingibjörgu í því samhengi risastóra eftirmynd af bjarnargildru frá 18. öld sem hann 

geymir á vinnustofunni sinni. Jafnframt talar Ingibjörg um að í verkum hans megi sjá 

vísun í muninn á milli ríkra og fátækra, þeirra lánsömu og ólánsömu, ráðgátan um 

manninn og náttúruna kemur fram aftur og aftur í verkunum hans og hefur mikil áhrif á 

Heimi.103  

Þetta er málverk á tvívíðum fleti, sem hægt er að flokka sem hugmyndafræðileg 

list og pósthúmanisma. Sú hugmynd sem liggur að baki þessu verki er hversu illur, 

grimmur og sálarlaus maðurinn getur verið. Hver segir að maðurinn eigi að ráða hvernig 

hann kemur fram við dýrin og umhverfið sitt. Í þessu verki er einnig sú hugmynd hversu 

stutt við erum í raun og veru komin í sanngirni, munurinn sem á sér stað á milli þeirra 

                                                
102 Ingibjörg Sigurjónsdóttir, „Man believes in magic,“ KUNSTforum, 10. maí 2012. 
103 Sama heimild. 

ríku og fátæku. Viðfangsefnið í þessu verki er dimmt og drungalegt þar sem 

öfgakenndar aðstæður koma fram, rimlabúr á móti frjálsum fuglum. Þrátt fyrir drungann 

skín von í gegnum gullþræðina sem leiðast út um allt verkið. Tengingin í þessu verki 

við pósthúmaníska hugsun er sú að við munum ekki hætta að leita lausna og að það er 

alltaf von um betri heim. 

Niðurstaða  

Með listsköpun sinni hefur Heimir Björgúlfsson opnað umræðuna um sambandið á milli 

mannsins, dýranna og náttúrunnar, samband sem við komumst ekki hjá, við þurfum á 

hvort öðru að halda. Til þess að það gangi upp þurfum við að finna leið til þess að lifa í 

sátt og samlyndi án þess að ganga á rétt dýra, án þess að eyðileggja umhverfið okkar og 

spilla náttúrunni. Maðurinn, náttúran, og dýrin eiga það sameiginlegt að jörðin er þeirra 

heimkynni, við deilum plánetunni og þurfum að huga betur að móðir jörð. Náttúran og 

dýrin eru allt í kringum okkur, oftar en ekki gefum við þeim lítinn sem engan gaum, það 

er ekki fyrr en þau eru tekin úr sínu rétta umhverfi að við sjáum þau í nýju ljósi. 

Myndlistarmenn eins og Heimir hafa nýtt sér þetta í listsköpun sinni með því að taka 

fyrir og varpa ljósi á ákveðið sjónarhorn eða málefni sem þeim er hugleikið. 

Heimi tekst að koma því til skila að samspil mannsins, menningar, dýra og 

umhverfis er til staðar. Með listsköpun sinni vísar hann í þessa þætti á óljósan og 

fínlegan hátt án þess að stafa þá ofan í áhorfandann. Hann gefur áhorfandanum tækifæri 

á að eiga samtal við verkin, spyrja sig áleitinna spurninga og leita svara. Verkin skilja 

eftir opna túlkun sem leiðir að gagnrýnni hugsun og vitundarvakningu, það er í  höndum 

áhorfandans að túlka verkin og taka afstöðu gagnvart samspilinu á milli manna, dýra og 

náttúrunnar.  

Ástæðan fyrir því að Heimir notar dýr í sinni listsköpun er að þau verða 

áhersluatriði í stærra samhengi. Dýrin eru samlíking við manneskjur í verkunum hans, 

þau eru það mannlega innan verkanna og sýna fram á þær ómögulegu aðstæður sem 

maðurinn skapar sér sjálfur gagnvart umhverfi sínu og náttúrunni. Hann vill varpa fram 

spurningum sem endurspegla samskipti og samband mannsins við umhverfið og 

náttúruna. Heimir spyr eingöngu spurninga en leitar ekki að lausnum. Það er áhrifaríkt 

til lengri tíma litið að leyfa áhorfandanum að átta sig sjálfum á hver meiningin eða 

skilaboðin eru á bak við listina, rétt eins og Heimir gerir með verkunum sínum. 

Listsköpun Heimis Björgúlfssonar flokkast sem hugmyndafræðileg list, skúlptúr og 

pósthúmanismi. Áhrif frá listamönnunum Joan Miró og Robert Smithson má gæta fyrir í 

verkunum hans. Heimir er meðvitaður um velferð dýra það má sjá í því hvernig og 

hvaðan hann fær dýrin sem eru í hans listsköpun, einnig setur hann þau fram á 

tignarlegan og fagurfræðilegan hátt. Listamannaferill Heimis einkennist af áhuga hans á 

samspili mannsins við náttúruna og umhverfið sitt. Í verkunum sem eru skoðuð í þessari 

ritgerð kemur ráðgátan um manninn og náttúruna glöggt fram. Málefni sem Heimi er 

hugleikið og kemur fram aftur og aftur í hans myndlist. 

Hver eru siðferðislegu mörkin á notkun á dýrum í list, er siðferðislega rangt að 

nota dýr í listsköpun? Þetta er spurning sem er erfitt að svara en nauðsynlegt er að 

staldra við. Fræðimennirnir Giovanni Aloi og Steve Baker hafa velt þessum 

siðferðislegu spurningum fyrir sér, þeir koma ekki með neitt eitt svar heldur varpa þeir 

fram hinum ýmsu sjónarhornum á þessu annars umdeilda málefni. Steve Baker segir að  

listamönnum er ekki treystandi fyrir notkun á dýrum í list sinni. Hann heldur því fram 

að listamenn í dag muni setja listina ofar siðferðinu. Þegar siðferðislegu mörkin eru 

skoðuð er mikilvægasti punkturinn sá að listamenn sem og aðrir komi fram við dýr af 

virðingu og passa upp á að þau muni ekki þjást. 

 Listsköpun Heimis vekur upp áhuga og forvitni, verkin hans fá áhorfandann til 

þess að spyrja sig spurninga um sambandið sitt við umhverfið og náttúruna. Með list 

sinni setur hann það í hendur áhorfandans að leita lausna. Þegar að listin er óræðinn nær 

hún til breiðari hóps og getur læðst upp að áhorfandanum sem annars hefði jafnvel 

lokað fyrir hana og haft þannig áhrif til lengra tíma litið. Við breytum heiminum ekki á 

einum degi en smátt og smátt með tímanum átta fleiri einstaklingar sig á því hvað þeir 

geti gert svo heimurinn verði betri og framtíðin björt. List sem vekur upp forvitni og 

áhuga skilar sér.  

Viðauki: Myndir  

 

 
 
 
 
 
 
 
 
 
 
 

Mynd 1 Heimir Björgúlfsson, There is no memory that does not fade, 2013.  
(Allar minningar dofna að lokum) Uppstoppaður refur, kristalsteinn, glær bjórflaska, viður, ál, múrsteinn. 
45,5 cm x 78,5 cm x 96,5 cm. 
Ljósmynd af verki tekin af Jesse Fiorino. Heimir Björgúlfsson, vefsíða. 
http://www.bjorgulfsson.com/there%20is%20no%20memory.html (sótt 15. janúar 2016).  

Mynd 2 Heimir Björgúlfsson, He is a fool who seeks to compete against the stronger, 2010.  
(Sá er fífl er leitast eftir keppni við þann sterkari) Uppstoppaður Afríkuhrafn, kopar golfkylfa, 
uppstoppaður úlfur, viðar standur. 61 cm x 91 cm x 211 cm. 
Heimir Björgúlfsson, vefsíða. http://www.bjorgulfsson.com/he%20is%20a%20fool1.html (sótt 15. 
janúar 2016). 

Mynd 3 Heimir Björgúlfsson, You think this is just a coincidence, 2014.  
(Heldur þú að þetta sé einskær tilviljun) Innsetning sýnd í Hydra school Projects, Hydra, Grikklandi. 
Kristalsglas, uppstoppaður kólibrífugl. 6,5 cm x 9 cm x 24 cm.   
Heimir Björgúlfsson, vefsíða. http://www.bjorgulfsson.com/you%20think.html (sótt 15. janúar 
2016). 

Mynd 4 Heimir Björgúlfsson, Mining for silver when you could be mining for gold, 2015.  
(Silfurgröftur þegar þú gætir verið að grafa eftir gulli) Akríl, spray málning og blýantur á striga. 76 
cm x 101,5 cm. 
Heimir Björgúlfsson, vefsíða. http://www.bjorgulfsson.com/mining%20for%20silver.html (sótt 25. 
apríl 2016). 

Mynd 5 Heimir Björgúlfsson, Being not what it is, 2008 
(Að vera ekki það sem þetta er) Litapenni, spray málning, penni og ljósmynd á pappír. 58 cm x 76 
cm. 
Heimir Björgúlfsson, vefsíða. http://www.bjorgulfsson.com/being.html (sótt 15. janúar 2016). 

Mynd 6 Heimir Björgúlfsson, Three tons of sand, in two parts, 2014.  
(Þrjú tonn af sandi í tveimur hlutum) Yfirlitssýning í Kunstschlager, Reykjavík, Ísland. 
Three tons of sand, first part. Uppstoppaður fugl, viður, steypa, 'papel picado' pappírs flögg, ljósmyndir. 
Stærð breytileg. Three tons of sand, second part. Ljósmynd og spray málning á pappír. Stærð breytileg. 
Heimir Björgúlfsson, vefsíða. http://www.bjorgulfsson.com/Three%20tons%20of%20sand1.html (sótt 15. 
janúar 2016). 
 

 

 Mynd 7 Heimir Björgúlfsson, A healthy doze of insults, half would be enough, 2014.  
(Vænn skammtur af svívirðingum, það hálfa væri nóg) Yfirlitssýning í Týsgallerí, Reykjavík, Ísland  
Heimir Björgúlfsson, vefsíða. 
http://www.bjorgulfsson.com/A%20healthy%20doze%20of%20insults%20installation%20view.html 
(sótt 15. janúar 2016). 

Mynd 8 Heimir Björgúlfsson, Two psycho ravens shy of unkindness, 2012.  
(Tveir sturlaðir hrafnar án hrafnaþings) Yfirlitssýning í Barbara Seiler gallerí, Zurich, Sviss. 
Ljósmynd tekin af Stefan Altenburger. Heimir Björgúlfsson, vefsíða. 
http://www.bjorgulfsson.com/two%20psycho%20ravens%20inst4.html (sótt 15. janúar 2016). 
 
 

 

Mynd 9 Heimir Björgúlfsson, To a crazy ship all winds are contrary, 2013. 
(Fyrir sturlað skip eru allir vindar óhagstæðir) Innsetning í Hydra school Projects, Hydra, 
Grikklandi, 2014. Viður, gler, ljósmynd, uppstoppuð antílópa. 37,5 cm x 23 cm x 194,5 cm. 
Heimir Björgúlfsson, vefsíða. http://www.bjorgulfsson.com/to%20a%20crazy.html (sótt 15. janúar 
2016). 

Mynd 11 Samsýning, Folding Time Rhymes, 2013.  
(Brot tíma rímna) Yfirlitssýning í Greene Exhibitions gallerí í Los Angeles. 
Greene Exhibitions, vefsíða. http://greene-exhibitions.com/FTR_2.php (sótt 24. febrúar 2016).  

Mynd 10 Heimir Björgúlfsson, You never know what worse luck your bad luck has saved you from, 2016.  
(Þú veist aldrei frá hvaða ólukku óheppni þín hefur bjargað þér frá) Yfirlitssýning í Aeterna gallerí í Los Angeles. 
Heimir Björgúlfsson, vefsíða. http://www.bjorgulfsson.com/you%20never%20know%20installation%202.html (sótt 25. apríl 
2016). 

Mynd 12 Joan Miró, Object poétique, 1936.  
Uppstoppaður páfagaukur, viður, dúkkuskór, hattur, holur viðarammi, korkur, plastfiskur, kort. 81 cm x 30,1 cm  x 26 cm. 
Moma, vefsíða. http://www.moma.org/collection/works/81915?locale=en (sótt 23. apríl 2016). 

Mynd 13 Heimir Björgúlfsson á vinnustofunni sinni, 2015.  
Facebook, vefsíða. 
https://www.facebook.com/photo.php?fbid=10207250123945927&set=p.10207250123945927&type=3&theater (sótt 2. apríl 
2016). 
 

 


